
საქართველოს
საკანონმდებლო
სიახლეები

იხელმძღვანელეთ
კანონმდებლობით

კანონპროექტი დემატერიალიზებული 
ფასიანი ქაღალდების ფლობის შესახებ

2023 წლის 29 ივნისს საქართველოს პარლამენტმა 
პირველი მოსმენით მიიღო კანონპროექტი 
დემატერიალიზებული ფასიანი ქაღალდების ფლობის 
შესახებ.

კანონპროექტით რეგულირდება 
დემატერიალიზებული ფასიანი ქაღალდების 
ფლობასთან, საკუთრების უფლებასთან, გადაცემასა 
და მიმოქცევასთან დაკავშირებული საკითხები. 
კანონპროექტი ასევე განსაზღვრავს ეროვნული ბანკის 
შესაბამის უფლებამოსილებებს.

კანონპროექტი მიზნად ისახავს ფასიანი ქაღალდების 
ფლობასთან დაკავშირებული საკანონმდებლო ბაზის 
საერთაშორისო სტანდარტებთან დაახლოებას.

საქართველო

Deloitte Legal

31 ივლისი 2023

პერსონალური მონაცემების დაცვის შესახებ 
ახალი კანონი

2023 წლის 14 ივნისს საქართველოს პარლამენტმა 
მესამე მოსმენით მიიღო პერსონალურ მონაცემთა 
დაცვის შესახებ კანონი.

ახალი კანონით მნიშვნელოვნად იზრდება 
მონაცემთა სუბიექტის უფლებები და ფართოვდება 
მათი დაცვის გარანტიები.

მნიშვნელოვან სიახლეს წარმოადგენს პერსონალურ 
მონაცემთა დაცვის ოფიცრის ინსტიტუტის 
შემოღება. ახალი კანონის თანახმად, კომერციული 
ბანკი, მიკროსაფინანსო ორგანიზაცია, საკრედიტო 
ბიურო, სადაზღვევო ორგანიზაცია, ელექტრონული 
კომუნიკაციის კომპანია, ავიაკომპანია, აეროპორტი,  
სამედიცინო დაწესებულება, საჯარო დაწესებულება 
და ის მონაცემთა დამუშავებაზე პასუხისმგებელი / 
უფლებამოსილი პირი რომელიც ამუშავებს დიდი 
რაოდენობით მონაცემთა სუბიექტების მონაცემებს 
ან ახორციელებს მათი ქცევის სისტემატურ და 
მასშტაბურ მონიტორინგს, ვალდებულნი არიან 
დანიშნონ ან განსაზღვრონ პერსონალურ მონაცემთა 
დაცვის ოფიცერი, რომელიც პერსონალური 
მონაცემების დაცვასთან დაკავშირებული 
მნიშვნელოვანი ფუნქციებით იქნება აღჭურვილი. 

ახალი კანონი ასევე ითვალისწინებს მონაცემთა 
დამუშავების ზეგავლენის შეფასების 
ვალდებულებას. კერძოდ, მონაცემთა 
დამუშავებისთვის პასუხისმგებელი პირი 
ვალდებულია წინსწრებით განახორციელოს 
მონაცემთა დაცვაზე ზეგავლენის შეფასება იმ 
შემთხვევაში თუ ახალი ტექნოლოგიების, მონაცემთა 
კატეგორიის, მოცულობის, მონაცემთა დამუშავების 
მიზნებისა და საშუალებების გათვალისწინებით, 
მაღალი ალბათობით იქმნება ადამიანის ძირითადი 
უფლებებისა და თავისუფლებების შელახვის 
საფრთხე. 

გარდა ზემოათნიშნულისა ახალი კანონი 
ითვალისწინებს:

• პერსონალურ მონაცემთა დაცვის 
სამსახურისთვის ინციდენტის შეტყობინების 
ვალდებულებას;

• მონაცემთა პირდაპირი მარკეტინგის 
მიზნებისათვის დამუშავების ახალ წესებს;

• განახლებულ რეგულაციებს გარდაცვლილ პირთა 
მონაცემთა დამუშავებასთან მიმართებით და

• არასრულწლოვანთა პერსონალური მონაცემების 
დამუშავების სპეციალურ წესებს.

ახალი კანონით გაზრდილია პერსონალურ 
მონაცემთა დაცვის კანონმდებლობის 
დარღვევისათვის გათვალისწინებული 
ადმინისტრაციული ჯარიმების ოდენობა. გარდა 
ამისა, ახალ სამართალდარღვევას წარმოადგენს 
პერსონალურ მონაცემთა დაცვის სამსახურის 
კანონიერი მოთხოვნის შეუსრულებლობა, 
რისთვისაც გათვალისწინებულია ჯარიმა.

კანონი ძალაში შედის 2024 წლის 1 მარტიდან,  თუმცა 
მონაცემთა დაცვაზე ზეგავლენის შეფასებასა და 
პერსონალურ მონაცემთა დაცვის ოფიცერის 
დანიშვნასთან დაკავშირებული ვალდებულებები და 
მათი შეუსრულებლობისთვის დადგენილი 
ადმინისტრაციული სახდელები ამოქმედდება 2024 
წლის 1 ივნისიდან.

ახალი კანონი მიზნად ისახავს საქართველოს მიერ 
საერთაშორისო ვალდებულებების შესრულებასა და 
პერსონალურ მონაცემთა დაცვის სფეროში არსებული 
კანონმდებლობის ევროპულ სტანდარტებთან 
დაახლოებას.

კანონი წყლის რესურსების მართვის შესახებ 

2023 წლის 30 ივნისს საქართველოს პარლამენტმა 
მესამე მოსმენით მიიღო წყლის რესურსების მართვის 
შესახებ კანონი.

კანონი ნერგავს წყლის რესურსების მართვის ახალ 
სტანდარტებსა და სისტემებს, რომლთა საფუძველზეც 
შეიქმნება შესაბამისი კანონქვემდებარე აქტები და 
წყლის რესურსების მართვის ერთიანი 
საკანონმდებლო ბაზა. 

კანონი მიზნად ისახავს წყლის რესურსების დაცვას და 
მდგრად გამოყენებას, სუფთა წყალთან მოქალაქეთა 
წვდომის უზრუნველყოფასა და ადამიანის 
ჯანმრთელობისა და სიცოცხლისთვის უსაფრთხო 
გარემოს შექმნას.

კანონი ადგენს წყლის რესურსების დაცვისა და წყლის 
რესურსებით სარგებლობის ძირითად პრინციპებს და 
არეგულირებს:

ა) სამართლებრივ ურთიერთობებს სახელმწიფო 
ხელისუფლების ორგანოებსა და ფიზიკურ და 
იურიდიულ პირებს შორის წყლის რესურსების 
დაცვისა და წყლის რესურსებით სარგებლობის 
სფეროში;

ბ) ავტონომიური რესპუბლიკებისა და 
მუნიციპალიტეტების კომპეტენციებს წყლის 
რესურსების მართვასთან დაკავშირებით. 

ნებაყოფლობითი კერძო პენსიის შესახებ 
კანონი

2023 წლის 23 ივნისს, პარლამენტმა მესამე მოსმენით 
მიიღო ნებაყოფლობითი კერძო პენსიის შესახებ 
კანონი.

კანონი მიზნად ისახავს საქართველოს მიერ 
ასოცირების ხელშეკრულებით ნაკისრი 
ვალდებულების შესრულებას და ქვეყნის საპენსიო 
კანონმდებლობის ევროპულ სტანდარტებთან 
დაახლოებას. 

კანონი აწესრიგებს ნებაყოფლობითი კერძო საპენსიო 
სქემების ორგანიზებასა და განხორციელებას, კერძო 
საპენსიო სქემებში მონაწილეობის წესებსა და 
პირობებს, კერძო საპენსიო სქემებში მონაწილეთა 
დაცვის გარანტიებს და საპენსიო სქემის 
ორგანიზატორთა ზედამხედველობის წესებს.

კანონი არეგულირებს აქტივების მმართველი 
კომპანიების, საპენსიო კომპანიების, 
სპეციალიზებული დეპოზიტარების, მზღვეველებისა 
და სხვა პირთა საქმიანობას ნებაყოფლობით კერძო 
პენსიის ორგანიზებისა და განხორციელების ნაწილში.

ცვლილებები დაგროვებითი პენსიის შესახებ 
კანონში

2023 წლის 28 ივნისს პარლამენტმა პირვლი 
მოსმენით მხარი დაუჭირა დაგროვებითი პენსიის 
შესახებ კანონში ცვლილებებს.

ცვლილებების თანახმად ერთმანეთისგან იმიჯნება 
საპენსიო სააგენტოს საოპერაციო და საინვესტიციო 
მიმართულებები და დაგროვებით, საპენსიო სქემაში 
ჩართულ ყველა მონაწილეს შესაძლებლობა ექნება 
აირჩიოს რა რისკიანობის საინვესტიციო 
პორტფელში დაბანდდება მათი საპენსიო დანაზოგი 
ან დარჩეს იმ საინვესტიციო პორტფელში სადაც 
მოხდება მისი განაწილება. 

კანონის თანახმად მონაწილეები პორტფელებში 
ავტომატურად გადანაწილდებიან შემდეგი 
პრინციპით:

− 40 წლამდე მონაწილის საპენსიო აქტივები 
გადანაწილდება მზარდ (მაღალრისკიან) 
საინვესტიციო პორტფელში; 

− 40 წლიდან 50 წლამდე მონაწილის საპენსიო 
აქტივები − შერეულ (საშუალორისკიან) 
საინვესტიციო პორტფელში; 

− ხოლო 50 ან 50-ზე მეტი წლის მონაწილის 
საპენსიო აქტივები − სტაბილურ (ნაკლებად 
რისკიან) საინვესტიციო პორტფელში.

2023 წლის 6 აგვისტოდან ერთი თვის მანძილზე 
დაგროვებით, საპენსიო სქემაში ჩართულ ყველა 
მონაწილეს ექნება შესაძლებლობა აირჩიოს მისთვის 
სასურველი საინვესტიციო პორტფელი. მოქალაქეებს 
პორტფელის არჩევა შეეძლებათ როგორც ონლაინ 
რეჟიმში - პირადი საპენსიო გვერდიდან 
ელექტრონული ხელმოწერის მეშვეობით, ასევე 
იუსტიციის სახლებსა და საპენსიო სააგენტოს 
ოფისში ვიზიტის გზით. მოქალაქეებს ასევე უფლება 
აქვთ დარჩნენ არსებულ საინვესტიციო პორტფელში 
სადაც მოხდა მათი გადანაწილება ასაკობრივი 
ზღვარის გათვალისწინებით.

შეკითხვების არსებობის შემთხვევაში, გთხოვთ მიმართოთ დელოიტის საქართველოს
ოფისის შესაბამის თანამშრომლებს: 

საკონტაქტო ინფორმაცია

გიორგი თავართქილაძე

საგადასახადო და იურიდიული
დეპარტამენტის დირექტორი

gtavartkiladze@deloitte.ge

გიორგი ხუროძე

იურიდიული სამსახურის უფროსი

gkhurodze@deloitte.ge

თბილისი

ბიზნეს ცენტრი სითი თაუერი
ვაჟა-ფშაველას გამზ. 70, მე-16 სართული
თბილისი, 0186, საქართველო
საქართველო

Tel: +995 (32) 224 45 66

Fax: +995 (32) 224 45 69 

deloitte.ge 

mailto:gtavartkiladze@deloitte.ge
mailto:gkhurodze@deloitte.ge


deloitte.ge

დელოიტის შესახებ

დელოიტი გულისხმობს ერთ ან რამდენიმე დელოიტ ტუშ ტომაცუ ლიმიტედის კომპანიას ("DTTL"), მისი წევრი
კომპანიების გლობალურ ქსელს და მასთან დაკავშირებულ ორგანიზაციებს (ერთობლივად „ორგანიზაცია
დელოიტი“). DTTL (რომელიც ასევე მოიხსენება როგორც გლობალური ქსელი „დელოიტი“) და მისი ყოველი
წევრი წარმოადგენს იურიდიულად დამოუკიდებელ ცალკე პირს, რომელთაც არ აქვთ უფლება აიღონ
ერთმანეთის ვალდებულებები მესამე პირთან მიმართებაში. DTTL და მისი ყოველი წევრი კომპანია და მასთან
დაკავშირებული ორგანიზაცია პასუხისმგებელია მხოლოდ საკუთარ და არა ერთმანეთის ქმედებებსა და
უმოქმედობებზე. DTTL კლიენტებს არ უზრუნველყოფს სერვისის მიწოდებით. მეტი ინფორმაციის მისაღებად
ეწვიეთ ჩვენს ვებ-გვერდს www.deloitte.com/about.

დელოიტი არის აუდიტორული და მარწმუნებელი, საგადასახადო და იურიდიული, საკონსულტაციო, 
ფინანსური რჩევების და რისკების მართვის მომსახურებების წამყვანი მიმწოდებელი. ჩვენ კლიენტებს შორისაა
Fortune Global 500-ის დაახლოებით 90% და ასევე, ათასობით კერძო სექტორის კომპანია. ჩვენი
პროფესიონალები უზრუნველყოფენ ხანგრძლივი და გაზომვადი შედეგების მიღწევას, რაც ამყარებს
საზოგადოების რწმენას კაპიტალის ბაზრების მიმართ, ეხმარება კლიენტებს გარდაქმნასა და განვითარებაში და
საფუძველს უყრის ძლიერ ეკონომიკას, სამართლიან საზოგადოებას და მდგრად განვითარებას. დელოიტის
ისტორია 175 წელზე მეტს ითვლის და წარმოდგენილია 150-ზე მეტ ქვეყანაში. დელოიტის დაახლოებით 415 
000 პროფესიონალი მთელს მსოფლიოში მუშაობს იმ შედეგების მისაღწევად, რომლითაც ჩვენ შეგვიძლია
ვიამაყოთ. დამატებითი ინფორმაციისთვის ეწვიეთ ჩვენს ვებ-გვერდს www.deloitte.com.

ეს შეტყობინება მოიცავს მხოლოდ ზოგად ინფორმაციას და შესაბამისად, არცერთი, დელოიტ ტუშ ტომაცუ
ლიმიტედის კომპანია ("DTTL"), მისი წევრი კომპანიების გლობალური ქსელი და მასთან დაკავშირებული
ორგანიზაციები (ერთობლივად წოდებულნი, როგორც „ორგანიზაცია დელოიტი“) ამ შეტყობინების საფუძველზე
არ ახორციელებს პროფესიულ კონსულტაციებს და მომსახურებას. რაიმე გადაწყვეტილების მიღებამდე ან
ქმედების განხორციელებამდე, რომელიც გავლენას იქონიებს თქვენს ფინანსებსა და ბიზნესზე, კონსულტაცია
უნდა გაიაროთ კვალიფიციურ კონსულტანტთან. 

დელოიტ ტუშ ტომაცუ ლიმიტედი (DTTL), მისი წევრი კომპანიები და მასთან დაკავშირებული ორგანიზაციები, 
თანამშრომლები და აგენტები არ იძლევიან არანაირ პირდაპირ ან ნაგულისხმევ რწმუნებას ან გარანტიას ამ
შეტყობინებაში მოცემული ინფორმაციის სიზუსტესა და სისრულეზე და არ არიან პასუხისმგებელი რაიმე
დანაკარგზე ან ნებისმიერი ზიანზე, რომელიც პირდაპირ ან ირიბად შეიძლება წარმოიქმნას ნებისმიერ პირთან
მიმართებაში, რომელიც ეყრდნობა ამ შეტყობინებას. DTTL და მისი წევრი კომპანიები და მასთან დაკავშირებული
ორგანიზაციები არიან იურიდიულად დამოუკიდებელი ცალკე პირები.

